
Парламенттік статс-хатшы Петер Блезер бастаған 
Германияның сауда-саттық және ауыл шаруашылығы 
Федералды министрлігі делегациясының ҚАТУ-ға сапары 

2016 жылдың 19 тамыз күні С.Сейфуллин атындағы Қазақ агротехникалық 

университетінде Парламенттік стаст-хатшысы Петер Блезер басшылығымен Германияның 

сауда-саттық және ауыл шаруашылығы Федералды министрлігінің делегациясымен 

кездесу өтті. Кездесудің негізгі мақсаты – ҚАТУ-дың Германия ЖОО және ұйымдарымен 

ынтымақтастық жасау аспектілері талқыға салынды. 

Кездесу барысында ҚАТУ Басқармасының төрағасы А.Қ. Күрішбаев білім беру мен 

ғылым саласындағы ҚАТУ мен Германия ЖОО-лары және компанияларымен жасасқан 

ынтымақтастық нәтижелері жайында сөз қозғай отырып, 2016 жылы ҚАТУ Эрасмус+ 

бағдарламасының 3 жобасының қатысушысы екенін атап өтті. Басқарма төрағасы CLAAS 

атты атақты неміс фирмасымен нәтижелі қарым-қатынас барысында техникалық 

факультет білім алушыларына арналған екі дана құрылғыны сыйға алғандығы жөнінде де 

айта кетті. 

 ҚАТУ Басқарма төрағасы А.Қ.Күрішбаев Германияның сауда-саттық және ауыл 

шаруашылығы Федералды министрлігі делегациясының ҚАТУ-ға жасаған сапары 

университет пен Германия ұйымдары арасындағы ұзақ мерзімді ынтымақтастықтың 

дамуына жаңа түрткі болатындығын ерекше атап өтті. 

Өз кезегінде Германияның сауда-саттық және ауыл шаруашылығы Федералды 

министрлігінің хатшысы Петер Блезер Орта Азия елдері арасында Қазақстан 

Германияның маңызды серіктесі екенін айтты. Мемлекет, оның ішінде ҚАТУ, ауыл 

шаруашылығы саласын дамытуда және тұрақты ауыл шаруашылығы арқылы үлкен 

әлеуетті қолдану үшін нақты қадамдар жасауда. 

Германия бұл үрдісте Қазақстанға өз тәжірибесі мен білімі арқылы белсенді қолдау 

көрсетуде, сондай-ақ Петер Блезер мырза екі мемлекет арасындағы жақсы ынтымақтастық 

мысалы ретінде Неміс аграрлық орталығын атап көрсетті. 2014 жылдан бастап, ҚАТУ 

Неміс аграрлық орталығымен белсенді ынтымақтастық жүргізуде. Бұл орталықта ауыл 

шаруашылығын жүргізудің нәтижелі, пайдалы және тұрақты әдістері мен технологиялары 

жайында тәжірибе жүзінде білім беріледі.  

Кездесу нәтижелері бойынша, фермерлермен тікелей жұмыс атқаруды күшейту жолында 

ҚАТУ білім алушыларына арналған білім беру орталығын ашу ұсынысы жасалды. 

